ԱՄՓՈՓԱԹԵՐԹ
«ԼԻԱԶՈՐՎԱԾ ՏՆՏԵՍԱԿԱՆ ՕՊԵՐԱՏՈՐԻ ԿԱՐԳԱՎԻՃԱԿԻՆ ՀԱՎԱԿՆՈՂ ԵՎ ԼԻԱԶՈՐՎԱԾ ՏՆՏԵՍԱԿԱՆ ՕՊԵՐԱՏՈՐ ՀԱՆԴԻՍԱՑՈՂ ԱՆՁԱՆՑ, ԻՆՉՊԵՍ ՆԱԵՎ ԱԶԱՏ ՊԱՀԵՍՏԻ ՏԻՐԱՊԵՏՈՂՆԵՐԻ ՌԵԵՍՏՐՈՒՄ ՆԵՐԱՌՎԵԼՈՒՆ ՀԱՎԱԿՆՈՂ ԵՎ ԱԶԱՏ ՊԱՀԵՍՏԻ ՏԻՐԱՊԵՏՈՂ ՀԱՆԴԻՍԱՑՈՂ ԱՆՁԱՆՑ ԱՊՐԱՆՔՆԵՐԻ ՀԱՇՎԱՌՄԱՆ ՀԱՄԱԿԱՐԳԻ՝ ՍԱՀՄԱՆՎԱԾ ՊԱՀԱՆՋՆԵՐԻՆ ՀԱՄԱՊԱՏԱՍԽԱՆՈՒԹՅԱՆ ՍՏՈՒԳՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության ֆինանսների նախարարություն
	06.09.2023թ.

	
	01/2-1/17464-2023

	Նախագծով հաստատվող հավելվածի 3-րդ և 5-րդ կետերով, ըստ էության սահմանվում են նմանատիպ կարգավորումներ: Մասնավորապես, սահմանվում են լիազորված տնտեսական օպերատորի կարգավիճակին հավակնող և լիազորված տնտեսական օպերատոր հանդիսացող անձանց կողմից կիրառվող՝ ապրանքների հաշվառման համակարգի՝ սահմանված պահանջներին համապատասխանության ստուգման ժամկետները այն տարբերությամբ, որ 5-րդ կետի համաձայն՝ այդ ստուգումն իրականացվում է մաքսային հսկողության ձևերի և մաքսային հսկողության իրականացումն ապահովող միջոցների կիրառմամբ:
Հաշվի առնելով վերոգրյալը՝ առաջարկվում է վերոնշյալ կետերով նախատեսվող կարգավորումները համապարփակ ձևով միավորել մեկ կետում։
	Ընդունվել է, կատարվել է համապատասխան փոփոխություն։


	2. Հայաստանի Հանրապետության էկոնոմիկայի նախարարություն
	07.09.2023թ.

	
	01/16681-2023

	1․	Հաշվի առնելով, որ Նախագծին կից կարգի 2-րդ և 4-րդ կետերում նշված դրույթները՝ կապված մաքսային մարմինների կողմից ապրանքների հաշվառման համակարգերի՝ սահմանված պահանջների հաշվապահական հաշվառման մասին Հայաստանի Հանրապետության օրենսդրությանը համապատասխան վարման և Հայաստանի Հանրապետության պետական եկամուտների կոմիտեի կողմից սահմանված պահանջներին համապատասխան իրականացման ստուգման հետ, համընկնում են, առաջարկում ենք նշյալ կետերը խմբագրել մեկ ընդհանուր դրույթի ներքո, և ըստ անհրաժեշտության` խմբագրել կարգի 5-րդ և 6-րդ կետերը, 
2․	Առաջարկում ենք Նախագծին կից կարգի 3-րդ, 5-րդ և 6-րդ կետերի 2-րդ մասում նշել, թե մաքսային մարմինների կողմից երեք տարին մեկ անգամ իրականացվող ստուգումը լիազորված տնտեսական օպերատորների վկայական ստանալուց հետո ինչ ժամանակահատվածից հետո կարելի է իրականացնել,












3․ Հաշվի առնելով Նախագծին կից կարգի 10-րդ կետում նշված՝ մաքսային մարմիններին հաշվառման համակարգին հեռահար մուտքի հնարավորության առկայության հանգամանքը՝ առաջարկում ենք նշյալ կետում նախատեսել դրույթ, ըստ որի, անձանց կողմից կարգի 10-րդ կետի պահանջի ապահովման պարագայում՝ կարգի 3-րդ, 5-րդ և 6-րդ կետերի 2-րդ մասում նախատեսված ստուգումները չտարածել վերջիններիս հանդեպ։
	1․ Ընդունվել է, կատարվել է համապատասխան փոփոխություն։








2․Չի ընդունվել։
Նշված նորմը նախագծում ներառվել է Եվրասիական տնտեսական միության մաքսային օրենսգրքի 333-րդ հոդվածի 10-րդ կետի 3-րդ պարբերությամբ սահմանված նորմերին համանման՝ իրավաբանակն անձի՝ համապատասխան ռեեստրում ընդգրկման պայմանների պահպանվածության նկատմամբ հսկողության իրականացման նպատակով։ Միաժամանակ, կոնկրետ ժամկետների ամրագրումը նպատակահարմար չի համարվում՝ հաշվի առնելով այն, որ հաշվառման համակարգի՝ սահմանված պահանջներին համապատասխանության ստուգումն իրականացվելու է մաքսային մարմնի կողմից իրականացվող վերլուծության արդյունքներով։
Միաժամանակ, համապատասխան ժամկետ սահմանված է նախագծի հավելվածի 5-րդ կետով։

3․ Չի ընդունվել։
 Համապատասխան նորմն ուղղված է մաքսային մարմինների կողմից ապրանքների հաշվառման համակարգին մուտքի հնարավորության առկայության հանագամանքի պարզմանը, ինչը նախատեսվում է իրականացնել հենց ապրանքների հաշվառման համակարգի՝ սահմանված պահանջների համապատասխանության ստուգման ընթացքում։ 

	3. Հայաստանի Հանրապետության արդարադատության նախարարություն
	29.09.2023թ.

	
	/27.1/42561-2023

	1. Նախագծի 2-րդ կետում անհրաժեշտ է «հրապարակմանը հաջորդող» բառերը փոխարինել «հրապարակման օրվան հաջորդող» բառերով՝ նկատի ունենալով «Նորմատիվ իրավական ակտերի մասին» ՀՀ օրենքի 23-րդ հոդվածի 5-րդ մասի դրույթը, որի համաձայն՝ նորմատիվ իրավական այն ակտը, որով ուժի մեջ մտնելու ժամկետ նախատեսված չէ, ուժի մեջ է մտնում դրա պաշտոնական հրապարակման օրվան հաջորդող տասներորդ օրը:
2. Հավելվածի 6-րդ կետում առաջարկվում է սահմանվել ժամկետ, թե ապրանքների հաշվառման համակարգի՝ սահմանված պահանջներին համապատասխանության ստուգման արդյունքները, որքան ժամանակ հետո պետք է ամփոփվեն արձանագրությամբ:
 3. Հավելվածի 8-րդ կետում անհրաժեշտ է «իրավաբանական անձանց» բառերը փոխարինել «անձանց» բառով՝ նկատի ունենալով, որ Եվրասիական տնտեսական միության մաքսային օրենսգրքի 2-րդ հոդվածի 16-րդ կետի համաձայն՝ «անձ»՝ ֆիզիկական անձ, իրավաբանական անձ, ինչպես նաև իրավաբանական անձ չհանդիսացող կազմակերպություն է:    
       Իսկ Եվրասիական տնտեսական միության մաքսային օրենսգրքի 350-րդ հոդվածի 1-ին մասի 1-ին կետի համաձայն՝ սույն Օրենսգրքով և (կամ) անդամ պետությունների օրենսդրությամբ սահմանված պահանջների կատարումն ապահովելու նպատակներով, մաքսային մարմիններն անց են կացնում հետևյալի ստուգում՝ լիազորված տնտեսական օպերատորների ռեեստրում, մաքսային գործի ոլորտում գործունեություն իրականացնող անձանց ռեեստրներում ընդգրկվելու համար հավակնող անձանց մոտ և այդպիսի ռեեստրներում ընդգրկված անձանց մոտ սահմանված պահանջներին համապատասխանող՝ ապրանքների հաշվառման համակարգի առկայություն:
         Վերոգրյալ իրավական նորմերի վերլուծությունից պարզ է դառնում, որ մաքսային մարմինները ապրանքների հաշվառման համակարգի առկայության ստուգում իրականացնում են ոչ միայն իրավաբանական անձանց մոտ, այլ նաև ֆիզիկական անձանց և իրավաբանական անձ չհանդիսացող կազմակերպությունների մոտ:
	1․ Ընդունվել է, կատարվել է համապատասխան փոփոխություն։





2․ Ընդունվել է, կատարվել է համապատասխան փոփոխություն։


3․ Չի ընդունվել։
[bookmark: _GoBack]Նախագծով նախատեսվում է կարգավորել՝ լիազորված տնտեսական օպերատորի կարգավիճակին հավակնող, լիազորված տնտեսական օպերատոր հանդիսացող, ինչպես նաև ազատ պահեստի տիրապետողների ռեեստրում ներառվելուն հավակնող և ազատ պահեստի տիրապետող հանդիսացող անձանց վերաբերող հարաբերություններ, որոնք հանդիսանում են իրավաբանական անձինք և համապատասխան պայմաններին բավարարելու դեպքում ներառվում են համապատասխան ռեեստրներում։



